
Број: 02 - __________                                                                                                П Р Е Д Л О Г
_______ 2019 година                                                                                                  
С к о п ј е                                                                                                             
                                          
[bookmark: _GoBack]ЗАПИСНИК
од Четириесет и осмата седница на Управниот одбор на
Фондот за здравствено осигурување на Република Северна Македонија,
одржана на 1 октомври 2019 година со почеток во 11.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Дејан Николовски, претставник од Министерството за финансии - заменик на претседателот; 
· Проф. Д-р Ненад Гавриловиќ, претставник на осигурениците  - член; 
· Проф. Д-р Назми Ејупи, претставник на стопанствениците во Република Северна Македонија  - член;
·  Д-р Љубиша Каранфиловски, претставник од Сојузот на синдикатите на 
       Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Отсутни членови на Управниот одбор:
· Д-р Димитар Димитриевски, претставник на пензионерите во Република Северна Македонија – член.

Присутни од ФЗОРСМ:
· Орхан Рамадани, директор на ФЗОРСМ (делумно присутен);
· Данаил Дончев, директор на ФЗОРСМ (делумно присутен);
· Вера Митровска, раководител на одделението за внатрешна контрола (делумно присутна);
· Христо Трповски, раководител на одделението за регрес и судски постапки, во својство на записничар.

Претседателот Ридван Асани ја отвори и водеше седницата. На почетокот утврди дека се присутни шест членови на Управниот одбор со што условите за полноважно работење и одлучување се исполнети. Потоа го прочита претходно доставениот 

П Р Е Д Л О Г - Д Н Е В Е Н  Р Е Д

1. Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија; 
2. Предлог за донесување Правилник за изменување и дополнување на Правилникот за индикациите за остварување на право на ортопедски и други помагала;
3. Предлог за донесување Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија;
4. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година;
5. Разно.

Претседателот праша дали има други предлози за вклучување во дневниот ред на седницата, по што бидејќи предлози не беа дадени, Управниот одбор го усвои следниот  

Д Н Е В Е Н  Р Е Д

1. Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија; 
2. Предлог за донесување Правилник за изменување и дополнување на Правилникот за индикациите за остварување на право на ортопедски и други помагала;
3. Предлог за донесување Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија;
4. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година;
5. Разно.

Потоа се пристапи кон разгледување на точките на дневниот ред. 

ТОЧКА 1 -  Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија

Во рамките на првата точка на дневниот ред, претседателот Ридван Асани ги запозна членовите на Управниот одбор дека конкурсната комисија за спроведување на конкурсот за именување директор на Фондот, чиј претседател е тој, пред почетокот на оваа седница одржа состанок. На состанокот се разгледаа пристигнатите пријави на конкурсот кој беше објавен на 27 август 2019 година. За тоа беше изготвен и записник кој се доставува за разгледување на оваа седница. Обврска на Управниот одбор е да достави на министерот за здравство листа на пријавените кандидати, по што министерот согласно Законот за здравственото осигурување треба од нив до Владата да достави предлог за именување на директор на Фондот.

Управниот одбор го разгледа записникот со листата на пријавени кандидати, по што едногласно донесе

Заклучок: Листата на кандидати да се достави на министерот за здравство заради негово постапување согласно законските прописи.

По донесувањето на заклучокот, беа повикани и во работата на седницата се вклучија директорите Дончев и Рамадани.

ТОЧКА 2 - Предлог за донесување Правилник за изменување и дополнување на Правилникот за индикациите за остварување на право на ортопедски и други помагала

Објаснување на предлогот, како претседател на комисијата за ортопедски помагала на Фондот, даде Вера Митровска. Наведе дека постоечките помагала-надколени протези за нозе со сите составни делови, не овозможуваат задоволително ниво на функционирање на осигурените лица кои имаат еднострана или двострана ампутација на нозете. Поради тоа се предлага за оваа категорија на осигуреници воведување на нова  пософистицирана протеза со нејзините специфични составни делови. Овој тип на протеза овозможува повисок степен на самостојност, независност, подобрување на квалитетот на живот на лицата со телесна попреченост и значително повисок степен на нивна вклученост во општествениот живот. За едно од помагалата се предлага и да се утврди референтна цена. 

По објаснувањето следеше дискусија на членовите на Управниот одбор во која учествуваа сите членови на Управниот одбор. 

Во дискусијата, Илбер Бесими наведе дека освен препишувањето на помагалата од ортопед или физијатар, би требало да се овозможи и хирурзите да ги препишуваат. Вера Митровска пак објасни дека тоа не е предвидено, затоа што кога хирургот го третира пациентот, на екстремитетот сеуште не е формирана чунка, која е неопходна за користење на помагалото.

Претседателот Ридван Асани предложи да се поддрши текстот на правилникот во предложената форма а дополнително од комисијата на Фондот да се разгледа можноста за овие, па и за други помагала, да се додадат и други лекарски специјалности кои би можеле да ги препишуваат.

Со тоа дискусијата за оваа точка на дневниот ред заврши, а Управниот одбор едногласно го донесе предложениот

Правилник
за изменување и дополнување на Правилникот за индикациите за остварување на право на ортопедски и други помагала

ТОЧКА 3 – Предлог за донесување Одлука за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија

Бидејќи во дискусијата по претходната точка беше опфатена и точката 3, Управниот одбор, во рамките на оваа точка од дневниот ред, без дополнителна дискусија едногласно донесе

Одлука
за дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија

ТОЧКА 4 - Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година

Директорот Рамадани објасни дека предлогот се состои во намалување на договорниот надоместок за две здравствени установи. Кај едната од нив намалувањето е поради намалување на бројот на лекарските тимови а кај другата е поради престанување на договорот.

По објаснувањето, Управниот одбор, без дискусија, едногласно донесе

Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година
(за ПЗУ Протетика – Про од Гостивар)

и
Одлука 
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година
(за ПЗУ Протетика Арт од Струмица)

со кои се извршија предложените измени на договорните надоместоци.

ТОЧКА 5 - Разно

Под точката разно, директорот Рамадани извести дека согласно заклучокот од  Четириесет и шестата седница, заради добивање мислење за актуелни прашања за примената на Законот за употреба на јазиците, се подготви писмо до Агенцијата за примена на јазикот што го зборуваат најмалку 20% од граѓаните на Република Северна Македонија. Писмото ќе биде доставено до Агенцијата во најкус рок.

Со известувањето на директорот Рамадани под точката Разно, дневниот ред беше исцрпен, по што во 12.15 часот Управниот одбор заврши со работата на Четириесет и осмата седница. 

               Записничар,                               Управен одбор/Bordi drejtues
Христо Трповски                                    Претседател/Kryetar,
                                                                      D-r Ridvan ASANI

